Հ Ի Մ Ն Ա Վ Ո Ր ՈՒ Մ
«Հայաստանի Հանրապետության կառավարության 2012 թվականի ապրիլի 5-ի թիվ 419-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման վերաբերյալ
1. Անհրաժեշտությունը 
«Հայաստանի Հանրապետության կառավարության 2012 թվականի ապրիլի 5-ի թիվ 419-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի նախապատրաստման անհրաժեշտությունը պայմանավորված է 2013 թվականի հունիսի 13-ին ընդունված «Հանրային ծառայությունների համարանիշի մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի ընդունմամբ:

2. Ընթացիկ իրավիճակը և խնդիրները 
Մինչ օրենքում փոփոխություն կատարելը նախատեսված էր հանրային ծառայությունների համարանիշ չստանալու վերաբերյալ տեղեկանք տրամադրել այն անձին, ով չի ստացել նույնականացման քարտ և հրաժարվում է հանրային ծառայությունների համարանիշ ձեռք բերելուց: 

Օրենքում կատարված փոփոխության համաձայն, հանրային ծառայությունների համարանիշ չստանալու վերաբերյալ տեղեկանք տրամադրելու համար նախատեսվում են նոր հիմքեր` 
1. երբ անձը նախկինում ստացել է սոցիալական ապահովության քարտ, սակայն ցանկանում է հրաժարվել դրանից` հանրային ծառայությունների համարանիշ չստանալու վերաբերյալ տեղեկանք ստանալու համար,

2. երբ անձը ստացել է հանրային ծառայությունների համարանիշ ստանալու վերաբերյալ տեղեկանք, սակայն ցանկանում է հրաժարվել դրանից` հանրային ծառայությունների համարանիշ չստանալու վերաբերյալ տեղեկանք ստանալու համար:
3.Կարգավորման նպատակը և բնույթը 
Հաշվի առնելով այն հանգամանքը, որ ՀՀ կառավարության 2012 թվականի ապրիլի 5-ի թիվ 419-Ն որոշմամբ կարգավորվում են հանրային ծառայությունների համարանիշ չստանալու և  հանրային ծառայությունների համարանիշ ստանալու տեղեկանքներ տրամադրելու վերաբերյալ հարաբերությունները, ուստի նշված որոշման պահանջները «Հանրային ծառյությունների համարանիշի մասին» Հայաստանի Հանրապետության օրենքում կատարված փոփոխություններին համապատասխանեցնելու նպատակով մշակվել է «Հայաստանի Հանրապետության կառավարության 2012 թվականի ապրիլի 5-ի թիվ 419-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը: 

Հաշվի առնելով այն հանգամանքը, որ օրենքով նախատեսվել են հանրային ծառայությունների համարանիշ չստանալու մասին տեղեկանքի տրամադրման նոր հիմքեր, համապատասխան փոփոխություններ են կատարվում ինչպես տեղեկանքի ձևում, այնպես էլ տեղեկանքի տրամադրման համար պահանջվող փաստաթղթերի ցանկում։ Հանրային ծառայությունների համարանիշ չստանալու մասին տեղեկանք տրամադրելու մերժման հիմքերից հանվում է այն դեպքը, երբ քաղաքացուն հատկացվել է հանրային ծառայությունների համարանիշ (սոցիալական ապահովության քարտ), քանի որ անձը կարող է հրաժարվել արդեն իսկ ստացած հանրային ծառայությունների համարանիշից (սոցիալական ապահովության քարտից)։
Հանրային ծառայությունների համարանիշ ստանալու համար պահանջվող փաստաթղթերի ցանկում նախատեսվում է նոր հիմք՝ այն դեպքը, երբ ՀՀ քաղաքացին նախկինում ստացել է հանրային ծառայությունների համարանիշ չստանալու մասին տեղեկանք, սակայն հետագայում ցանկանում է ստանալ հանրային ծառայությունների համարանիշ ստանալու մասին տեղեկանք։ Նշված փաստաթուղթը ստանալու համար անհրաժեշտ կլինի ներկայացնել նախկինում տրամադրված հանրային ծառայությունների համարանիշ չստանալու մասին տեղեկանքը։
Քանի որ մինչ Օրենքում կատարված փոփոխությունը նախատեսված չէր հնարավորություն հանրային ծառայությունների համարանիշ ստանալու մասին տեղեկանքը հետ վերադարձնելու և դրա փոխարեն ստանալու հանրային ծառայությունների համարանիշ չստանալու մասին տեղեկանք, ուստի հանրային ծառայություների համարանիշ ստանալու մասին տեղեկանքը անվավեր ճանաչելու հիմք նախատեսված չէր։ Նախագծով նախատեսվում է սահմանել հանրային ծառայությունների համարանիշ ստանալու մասին տեղեկանքը անվավեր ճանաչելու հիմքեր:

Բացի այդ, հանրային ծառայությունների համարանիշ ստանալու և հանրային ծառայությունների համարանիշ չստանալու մասին տեղեկանքների տրամադրման ժամկետային առումով միատեսակ վարչարարություն կիրառելու նպատակով նախագծով նախատեսվում է  տեղեկանքների տրամադրման համար սահմանել ընդհանուր ժամկետ՝ մեկ աշխատանքային օրվա ընթացքում։ 
4. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ ոստիկանության անձնագրային և վիզաների, իրավաբանական վարչությունների կողմից:

5. Ակնկալվող արդյունքը
Որոշման նախագծի ընդունմամբ կապահովվի «Հանրային ծառյությունների համարանիշի մասին» Հայաստանի Հանրապետության օրենքի  փոփոխությունների գործնականում կատարումը:
ՀՀ ՈՍՏԻԿԱՆՈՒԹՅՈՒՆ
                                                               ՏԵՂԵԿԱՆՔ
«Հայաստանի Հանրապետության կառավարության 2012 թվականի ապրիլի 5-ի թիվ 419-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման ընդունման կապակցությամբ  այլ իրավական ակտերում փոփոխություններ և  լրացումներ կատարելու անհրաժեշտության մասին
«Հայաստանի Հանրապետության կառավարության 2012 թվականի ապրիլի 5-ի թիվ 419-Ն որոշման մեջ փոփոխություններ և լրացումներ կատարելու մասին»                            ՀՀ կառավարության որոշման նախագծի ընդունման դեպքում այլ իրավական ակտերում փոփոխություններ և  լրացումներ կատարելու անհրաժեշտություն չի առաջանա:
ՀՀ ՈՍՏԻԿԱՆՈՒԹՅՈՒՆ
ՏԵՂԵԿԱՆՔ
«Հայաստանի Հանրապետության կառավարության 2012 թվականի ապրիլի 5-ի թիվ 419-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման ընդունմամբ պետական բյուջեում ծախսերի և եկամուտների  էական ավելացման կամ նվազեցման մասին
«Հայաստանի Հանրապետության կառավարության 2012 թվականի ապրիլի 5-ի թիվ 419-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման ընդունմամբ պետական բյուջեում ծախսերի և եկամուտների էական ավելացում կամ նվազեցում չի նախատեսվում:
ՀՀ ՈՍՏԻԿԱՆՈՒԹՅՈՒՆ

